
Հայաստանի Հանրապետության կառավարության 2021 թվականի նոյեմբերի 4-ի թիվ 1806-Ա որոշման մեջ փոփոխություն եվ լրացում կատարելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	1. ՀՀ ֆինանսների նախարարություն

	16-12-2021թ.

	
	N 01/2-1/20458-2021

	1․ Դիտողություններ և առաջարկություններ չկան:
	 Ընդունվել է։

	2. ՀՀ պետական եկամուտների կոմիտե

	14-12-2021թ.

	
	N 01/3-2/79982-2021

	1․ Առաջարկում ենք որոշման 2-րդ կետի 2-րդ ենթակետում լրացնել ապրանքների ներմուծման տարեթիվը։
Միաժամանակ հայտնում ենք, որ «Ա-Ս Էներջի» ՍՊԸ-ն (ՀՎՀՀ՝ 00164458, գրանցված՝ 29.03.2017թ․-ին) գործում է հարկման ընդհանուր համակարգում, ըստ ներկայացրած վերջին՝ 2021թ-ի հոկտեմբեր ամսվա եկամտային հարկի և սոցիալական վճարի ամսական հաշվարկի ունի 1 հարկման բազա ունեցող վարձու աշխատող, որի հարկման բազան կազմում է 343,000 ՀՀ դրամ: Ինչ վերաբերում է ընկերության շրջանառությունից ստացված տարեկան հասույթներին, ապա այս առումով հարկ է նկատի ունենալ, որ ընկերության կողմից իրացման վերաբերյալ դիմումին կից ներկայացված չէ տեղեկատվություն, ուստի նշված տեղեկատվությունը հանդիսանում է հարկային գաղտնիք և ենթակա չէ տրամադրման, իսկ 08․12․2021թ․ դրությամբ ընկերությունը ունի ժամկետանց պարտավորություններ։
	Ընդունվել է։
Ժամկետանց պարտավորությունը մարվել է (տեղեկանքը կցվում է)։

	
3․ ՀՀ տարածքային կառավարման և ենթակառուցվածքների նախարարություն
	13-12-2021թ

	
	ԳՍ/22.2/32149-2021

	1․ Դիտողություններ և առաջարկություններ չկան:
	

	
4․ՀՀ արդարադատության նախարարություն
	03-01-2022թ

	
	N 02/16.6/73-2022

	1.«Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ 1-ին կետի դրույթներն անհրաժեշտ է խմբագրել, մասնավորապես՝ ճիշտ նշել նախատեսված ՀՀ կառավարության որոշման վերնագիրը՝ նկատի ունենալով, որ վերջինս գրեթե ամբողջությամբ չի համապատասխանում Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշման վերնագրի դրույթներին:
   2. Նախագծի 1-ին կետի 1-ին ենթակետով առաջարկվող փոփոխության կապակցությամբ հարկ է նկատի ունենալ, որ Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշման 2-րդ կետի 2-րդ ենթակետում «սույն որոշումն ուժի մեջ մտնելուց հետո 6 ամսվա ընթացքում» բառերը «2021 թվականի մայիսի 15-ից մինչև 2021 թվականի դեկտեմբերի 31-ըներառյալ» բառերով փոխարինելու արդյունքում ստացվում է, որ «Ա-Ս ԷՆԵՐՋԻ» սահմանափակ պատասխանատվությամբ ընկերությանը ապրանքների ներմուծման մաքսատուրքից ազատման համար տրված արտոնությունը պետք է կիրառվի 2021 թվականի մայիսի 15-ից սկսած, այսինքն՝ սահմանվում է ապրանքների ներմուծման նոր ժամանակահատված։ Այս առնչությամբ հարկ է նկատի ունենալ, որ «Ա-Ս ԷՆԵՐՋԻ» սահմանափակ պատասխանատվությամբ ընկերության նկատմամբ ապրանքների ներմուծման մաքսատուրքից ազատման արտոնության կիրառման իրավական հիմքը հանդիսանում է Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշումը, որն էլ ուժի մեջ է մտել 2021 թվականի նոյեմբերի 5-ից, հետևապես՝ «Ա-Ս ԷՆԵՐՋԻ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումը կարող է իրականացվել միայն վերոնշյալ որոշումն ուժի մեջ մտնելուց հետո՝ հաշվի առնելով այն հանգամանքը, որ 2021 թվականի մայիսի 15-ին   «Ա-Ս ԷՆԵՐՋԻ» սահմանափակ պատասխանատվությամբ ընկերությանը դեռևս տրամադրված չի եղել ապրանքների ներմուծման մաքսատուրքից ազատման արտոնություն: Վերոգրյալի կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի պահանջները, համաձայն որոնց՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա:
   























3. Նախագծի 1-ին կետի և 1-ին ենթակետի դրույթներն անհրաժեշտ է միավորել՝ հաշվի առնելով, որ Նախագծի 1-ին կետը ենթակետով համարակալելու անհրաժեշտությունը բացակայում է, քանի որ Նախագծով նախատեսված է միայն մեկ փոփոխություն: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի պահանջներից:

	Ընդունվել է։






Ընդունվել է։
Միաժամանակ տեղեկացնում ենք, որ ընկերությունը դիմել է արտոնության տրամադրման համար ՀՀ կառավարության որոշմամբ սահմանված ընթացակարգերով և ժամկետներում, իսկ Կառավարության կողմից որոշումը կայացվել է ավելի ուշ, քան սահմանված էր նույն որոշման ընթացակարգերով։ Քանի որ այդ ընթացքում ընկերության ներդրումային ծրագրով նախատեսված ապրանքները արդեն իսկ ներմուծվել էին ՀՀ և եթե Կառավարության համապատասխան որոշմամբ չսահմանվի այն ժամկետները, որի ընթացքում ներմուծվել են ապրանքները ապա տրամադրված արտոնությունը կկորցնի իր նշանակությունը։ 
Միևնույն ժամանակ, համաձայն «Նորմատիվ իրավական ակտերի մասին» օրենքի 28-րդ հոդվածի 1-ին կետի՝  նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան հաստատված չէ Սահամանադրությամբ, օրենքով կամ տվյալ նորմատիվ իրավական ակտով։ 
Միաժամանակ, նույն հոդվածի 2-րդ մասով․․․ անձի իրավական վիճակը բարելավող օրենքները և այլ իրավական ակտերը ունեն հետադարձ ուժ, եթե դա նախատեսված է այդ ակտով։ Հետևաբար հնարավոր է սահմանել ապրանքների ներմուծման նոր ժամանակահատված, որն ընկած է որոշման ընդունման ժամկետից առաջ և նախագծով սահմանվել է անցումային դրույթ։
Ընդունվել է։

	5․ ՀՀ արդարադատության նախարարություն
	27-01-2022թ․

	
	N 02/16.6/2524-2022

	1․ «Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման նախագծի /այսուհետ՝ Նախագիծ/ 1-ին կետի դրույթներն անհրաժեշտ է խմբագրել, մասնավորապես՝ «հետևյալ բովանդակությամբ» բառերն անհրաժեշտ է հանել, իսկ «խմբագրությամբ» բառից հետո դնել համապատասխան կետադրական նշան՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 1-ին մասի 3-րդ կետի պահանջները:  
   2. Նախագիծը 2-րդ կետով համարակալելու անհրաժեշտությունը բացակայում է, քանի որ 2-րդ կետով նախատեսված փոփոխությունը հանդիսանում է 1-ին կետի շարունակությունը: Այս առումով Նախագծի ամբողջ տեքստի համարակալումն անհրաժեշտ է վերանայել: Հիշյալ դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի պահանջներից:
   3. Նախագծի 3-րդ կետով նախատեսվում է, որ որոշումը տարածվում է 2021 թվականի մայիսի 14-ից հետո ծագած հարաբերությունների վրա: Այս առումով հարկ է նկատի ունենալ, որ նման կարգավորման արդյունքում ստացվում է, որ «Ա-Ս ԷՆԵՐՋԻ» սահմանափակ պատասխանատվությամբ ընկերությանը ապրանքների ներմուծման մաքսատուրքից ազատման համար տրված արտոնությունը պետք է կիրառվի 2021 թվականի մայիսի 14-ից սկսած, այսինքն՝ սահմանվում է ապրանքների ներմուծման նոր ժամանակահատված։ Այս առնչությամբ հարկ է նկատի ունենալ, որ «Ա-Ս ԷՆԵՐՋԻ» սահմանափակ պատասխանատվությամբ ընկերության նկատմամբ ապրանքների ներմուծման մաքսատուրքից ազատման արտոնության կիրառման իրավական հիմքը հանդիսանում է Հայաստանի Հանրապետության կառավարության 2021 թվականի նոյեմբերի 4-ի N 1806-Ա որոշումը, որն էլ ուժի մեջ է մտել 2021 թվականի նոյեմբերի   5-ից, հետևապես՝ «Ա-Ս ԷՆԵՐՋԻ» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում տեխնոլոգիական սարքավորումների, դրանց բաղկացուցիչ ու համալրող մասերի, հումքի և (կամ) նյութերի ներմուծումը կարող է իրականացվել միայն վերոնշյալ որոշումն ուժի մեջ մտնելուց հետո՝ հաշվի առնելով այն հանգամանքը, որ 2021 թվականի մայիսի 14-ին «Ա-Ս ԷՆԵՐՋԻ» սահմանափակ պատասխանատվությամբ ընկերությանը դեռևս տրամադրված չի եղել ապրանքների ներմուծման մաքսատուրքից ազատման արտոնություն: Վերոգրյալի կապակցությամբ անհրաժեշտ է նկատի ունենալ «Նորմատիվ իրավական ակտերի մասին» օրենքի 28-րդ հոդվածի պահանջները, համաձայն որոնց՝ նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա:
  

























 Միաժամանակ, Նախագծի 3-րդ կետում «3» թիվն անհրաժեշտ է փոխարինել «3-րդ» բառերով, իսկ «Անցումային դրույթներ» բառերը հանել:
	Ընդունվել է։






Ընդունվել է։




Չի ընդունվել։
Ընկերությունը դիմել է արտոնության տրամադրման համար ՀՀ կառավարության որոշմամբ սահմանված ընթացակարգերով և ժամկետներում, իսկ Կառավարության կողմից որոշումը կայացվել է ավելի ուշ, քան սահմանված էր նույն որոշման ընթացակարգերով։ Քանի որ այդ ընթացքում ընկերության ներդրումային ծրագրով նախատեսված ապրանքները արդեն իսկ ներմուծվել էին ՀՀ և եթե Կառավարության համապատասխան որոշմամբ չսահմանվի այն ժամկետները, որի ընթացքում ներմուծվել են ապրանքները ապա տրամադրված արտոնությունը կկորցնի իր նշանակությունը։ 
Միևնույն ժամանակ, համաձայն «Նորմատիվ իրավական ակտերի մասին» օրենքի 28-րդ հոդվածի 1-ին կետի՝  նորմատիվ իրավական ակտի գործողությունը տարածվում է դրա ուժի մեջ մտնելուց հետո գործող հարաբերությունների վրա, եթե այլ բան հաստատված չէ Սահամանադրությամբ, օրենքով կամ տվյալ նորմատիվ իրավական ակտով։ 
Միաժամանակ, նույն հոդվածի 2-րդ մասով․․․ անձի իրավական վիճակը բարելավող օրենքները և այլ իրավական ակտերը ունեն հետադարձ ուժ, եթե դա նախատեսված է այդ ակտով։ Հետևաբար հնարավոր է սահմանել ապրանքների ներմուծման նոր ժամանակահատված, որն ընկած է որոշման ընդունման ժամկետից առաջ և նախագծով սահմանվել է անցումային դրույթ։
Ընդունվել է։







